
Pari~ni sredstva i hartii od vrednost

0

0

0

Kratkoro~ni pobaruvawa i finansiski 

vlo`uvawa

0

0

0

Aktivni vremenski razgrani~uvawa

0

26,572

26,572

Vkupno tekovni sredstva

0

26,572

26,572

Postojani sredstva

Materijalni vlo`uvawa

26,289

26,359

Vkupno postojani sredstva

26,289

26,359

Vkupna aktiva

26,289

26,642

52,931

Pasiva

Tekovni obvrski

Kratkoro~ni obvrski i finansiski 

vlo`uvawa

Kratkoro~ni obvrski i finansiski 

vlo`uvawa

0

26,572

Pasivni vremenski razgrani~uvawa

0

0

Vkupno tekovni obvrski

0

26,572

Izvori na kapitalni sredstva

Dr`ven javen kapital

26,289

70

26,359

Vkupno izvori na kapitalni sredstva

26,289

70

26,359

Vkupna pasiva

26,289

26,642

52,931

BILANS NA SOSTOJBA NA DEN 31 DEKEMVRI 


    РЕПУБЛИКА МАКЕДОНИЈА

ДРЖАВЕН ЗАВОД  ЗА РЕВИЗИЈА

Број 09-77/1

Скопје, 26.01.2005 година                               

КонеЧен ИзвеШатај на Овластениот ДрЖавен Ревизор

1. Предмет на овој Конечен извештај е извршена ревизија на финансиските извештаи на сметката за редовно работење кај Министерството за финансии - Управа за јавни приходи - средства од буџетот на РМ раздел 09005 за 2003 година, кои се прикажани на страните од 7 до 9. 

2. Ревизијата на финансиските извештаи од точка 1 на овој Конечен извештај е извршена согласно член 55 од Законот за буџетите, член 2 став 1 и 2 од Законот за  државна ревизија и Годишната програма за работа на Државниот завод за ревизија согласно член 8 од Законот за државна ревизија.

3. Државниот завод за ревизија нема вршено ревизија на финансиските извештаи и нема издадено извештај за финансиските извештаи на Министерството за финансии - Управа за јавни приходи за годината која и претходи на годината која е предмет на оваа ревизија.

4. Ревизијата од точка 1 на овој Конечен извештај, е извршена во периодот од 29.09.2004 година до 17.11.2004 година, од страна на тим на Државниот завод за ревизија во состав:

· Танка Блажевска - Помошник на главниот државен ревизор

· Љубица Тошевска - ревизор

· Марина Величковска - ревизор

· Марина Блажеска - ревизор и

· Милан Ракиќ - помлад ревизор

5. Финансиските извештаи од точка 1 на овој Конечен извештај, се изготвени во согласност со прописите кои важат во Република Македонија и истите претставуваат одговорност на раководството на субјектот од точка 1 на овој извештај застапувано од:

· Зоран Васковски, директор на Министерството за финансии - Управа за јавни приходи до 08.12.2003 година и

· Петра Митева, директор на Министерството за финансии - Управата за јавни приходи во периодот од 08.12.2003 година до 31.12.2003 година. 

6. Одговорност на ревизорите е да го издадат овој Конечен извештај, прикажан на страните од 1 до 6, и да дадат мислење за финансиските извештаи од точка 1, засновано на извршената ревизија.

7. Цел на ревизијата на финансиските извештаи од точка 1 на овој Конечен извештај е да овозможи  ревизорот да го изрази мислењето:

· дали финансиските извештаи вистинито и објективно ја искажуваат финансиската положба и резултатот на финансиските активности во согласност со применетата законска регулатива и

· дали е остварено наменско и законско користење на средствата кои преставуваат државни расходи.

8. Заради поголема прегледност извршено е групирање на ставките и позициите од финансиските извештаи во пошироки категории.

9.  Ревизијата е извршена  во согласност со Стандардите за Државна Ревизија на Меѓународната организација на Врховните Ревизорски Институции (ИНТОСАИ) кои се пропишани во Република Македонија при вршењето на државната ревизија. Овие стандарди бараат ревизијата да се планира и подготви, со цел да се добие разумно уверување дека финансиските извештаи се ослободени од значајни погрешни прикажувања. Ревизијата вклучува испитувања на докази, проценување на користените сметководствени принципи, како и на важните проценки направени од страна на раководството на субјектот од точка 1 на овој извештај, давање општа оценка за презентацијата на финансиските извештаи и давање оценка за конкретни финансиски трансакции. Веруваме дека спроведената ревизија ни обезбедува разумна основа за изнесеното мислење.

10. На ден 17.01.2005 година добиени се забелешки под број  09-43/1 за констатациите во точките од 10.1.1. алинеја втора, 10.1.2., 10.2.2. алинеја прва и 10.2.5. од Претходниот извештај за извршената ревизија на финансиските извештаи на Министерството за финансии - Управа за јавни приходи, средства од буџетот на РМ за 2003 година. Забелешките се разгледани, при што е одлучено следното:

· Забелешката во точката 10.1.1. алинеја втора делумно се прифаќа во делот на квалификацијата како раководни работници на директорот и заменикот директор на УЈП, кои согласно законските решенија се именувани лица, но не се прифаќа  за  констатацијата дека не е донесен соодветен акт од Владата на РМ при утврдувањето на платата на именуваните лица;

· Забелешката по точка број 10.1.2. која се однесува за исплата на средства од тековните резерви раздел 090.02.-Министерство за финансии - функции на државата, се прифака поради дополнително доставено Решение на Владата на РМ број 23-2211/1 од 05.05.2003 година со кое е одобрена исплата на товар на средствата на буџетот од раздел 090.02 - Министерство за финансии-функции на државата, потставка 428112 - Тековна резерва;

· Забелешките под останатите точки ( 10.2.2. алинеја прва и 10.2.5.) не  се прифаќаат, поради тоа што Управата за јавни приходи  писмено ги  објаснува причините за констатираните наоди или состојби, без да достави валидни докази со кои би се оспориле истите. 

11. Со ревизијата на финансиските извештаи на Министерството за финансии - Управа за јавни приходи на РМ на буџетската сметка дадени како составен дел во овој Конечен извештај, ревизијата го утврди следното:

11.1.  Со ревизијата на поодделните позиции на Билансот на приходи и расходи за 2003 година на Управата за јавни приходи на РМ, утврдени се следните неправилности:

11.1.1. На позицијата - Плати, наемнини и други надоместоци евидентирани се расходи за повеке исплатени бруто плати во вкупен износ од 14.260 илјади денари од правото утврдено согласно Законот за исплата на плати во РМ и Правилникот за начинот на утврдување на  износот на средствата за исплата на плати, составување на пресметките и доставување на тие пресметки до Министерството за финансии - Управа за јавни приходи. Ваквата состојба ревизијата ја констатира врз основа на аналитички постапки на пресметката на платите по месеци при што не доби на увид допис со кој Министерството за труд и социјална политика им го одобрува износот на утврденото право на исплата на плата по работник за 2003 година кое се искажува на реден број 1 од образецот МП-1. При изготвувањето и пресметката на образецот МП-1 користен е податок за број на вработени поголем од просечниот број работници за месецот за кој се врши исплата, при што бројот на вработените е утврден од потребата за целосно искористување на износот на буџетираната маса на нето плати, без оглед на фактичката состојба на бројот на вработените во соодветниот месец. 
Платите на именуваните лица во УЈП (директорот и заменик директорот) не се пресметани и исплатени  согласно членовите 10, 11 и 12 од Законот за плати и други надоместоци на пратениците во собранието на РМ и другите избрани и именувани лица во Републиката. Решенијата донесени од Комисијата за именување при Владата на РМ се повикуваат на “Одлука за основите и мерилата за стекнување и распределба на средствата за лични доходи и други примања и надомест на функционерите и раководните работници што ги именува односно назначува Владата на РМ (Сл. Весник на СРМ бр.28/87; 6/88; 5/89; 68/89),” која не соодветствува на законските решенија за пресметка на плата на лица кои ги именува Владата на РМ, утврдени со горе цитираниот  закон.

11.2. Со извршената ревизија на позициите на Билансот на состојба на ден 31.12.2003 година на Управата за јавни приходи  утврдено е следното:

11.2.1. Обврската за неисплатена бруто плата за месец Декември 2003 година во износ од 26.572 илјади денари која е исплатена во месец Јануари 2004, не е вкалкулирана  и искажана во Билансот на состојба на ден 31.12.2003 година на позициите на активни временски разграничувања и краткорочни обврски и финансиски вложувања во потставката - обврски за плати и надоместоци.

11.2.2. На Позицијата материјални средства ревизијата го констатира следното:

· Позицијата материјални средства е нереално и необјективно прикажана од причини што поделбата на имотот и опремата меѓу Управата за јавни приходи од една страна и Мнистерството за финанси и поранешниот ЗПП од друга страна во 2003 година не е завршена. Од страна на Министерот за финансии кон крајот на 2002 година формирана е Комисија за спроведување на делбениот биланс меѓу Министерството за финансии и Управата за јавни приходи со цел да го утврди делот на недвижниот имот, опремата, архивата и регистратурскиот материјал што ќе го превземат во користење и двете институции. Во септември 2004 година од страна на министерот за финансии донесено е Решение за утврдување на делбениот биланс меѓу двете институции со кое основните средства, опремата и инвентарот утврден со Делбениот биланс што припаѓаат на УЈП треба да се воведат во сметководствената евиденција. 

· Ревизијата констатира дека Управата нема воведено книга на материјални средства поради што пописната комисија не била во можност да изврши квалитетен попис и на постојната опрема со која располага УЈП пред припојувањето со ЗПП, поради што извршениот физички попис на материјалните средства со состојба на 31.12.2003 година ја покажува само фактичката состојба која не е доволна да се изврши: споредба на сметководствената со фактичката состојба на основните средства; групирање на основните средства (дали се работи за основно средство или ситен инвентар); разлика (кусок/вишок) помеѓу фактичката и сметководствената евиденција и да се изврши вредносно пресметување.

· Поради не воспоставена материјална евиденција на основните средства која повлекува и неадекватна пресметка на амортизацијата од минатите години како и  пресметаната амортизација за 2003 година која изнесува 7.980 илјади денари, ревизијата утврди дека искажаната вредност на материјалните средства со состојба на 31.12. 2003 година е нереална и небјективна. 
· Позицијата Материјални средства  е потценета во вкупен износ од 70 илјади денари поради неевидентрање на  набавен канцелариски мебел во 2003 година, за кој  износ е потценаета и Позицијата Извори на деловни средства од Билансот на состојба. Набавната вредност изнесува  78 илјади денари а пресметана амортизација за 2003 година изнесува 8 илјади денари.

11.2.3. Во Управата за јавни приходи не се спроведува сметководствено и материјално евидентирање на канцелариските и други потрошни материјали. Се изготвуваат интерни прегледи и реверси за издадените материјали кои книговодствено не се евидентираат. На 31.12.2003 година не е извршен попис на канцеларискиот и потрошниот материјал поради што не може да се утврди и фактичката состојба на истите. Ревизијата не беше во можност да го квантификува вистинскиот износ на позицијата Залихи и Извори на деловни средства - Фонд на залихи на материјали од Билансот на состојба на ден 31.12.2003 година поради неуредна и неажурна  евиденција на залихите на материјали.

11.2.4. Ревизијата утврди дека на Позицијата Краткорочни обврски и финансиски вложувања во Билансот на состојба  на ден 31.12.2003 година не се евидентирани превземени а неисплатени обврски кон добавувачите. За потврдување на ваквата состојба ревизијата примени алтернативни постапки по пат на конфирмирање со доверителите при што од вкупно испратените конфирмации одговор  доби за 52%  од кои 28% се со усогласени состојби а за останатите 24% се искажани обврска на УЈП кон овие субјекти во износ од 3.197 илјади денари.

11.2.5. Со независни ревизорски постапки ревизијата утврди дека Управата за јавни приходи на 31.12.2003 и во моментот на вршење на ревизијата располага со залихи на стоки од запленети акцизни производи (алкохол и цигари), одземени при постапки од инспекциски надзор. За овие залихи не е обезбедена материјална одговорност од лице кое е задолжено и располага со истите, а преземањето на залихите од регионалните дирекции во Генералната дирекција е вршено врз основа на комисиски записници. Управата за јавни приходи не води сметководствена ниту вонбилансна евиденција на одземени акцизни производи. Со забелешките кон Претходниот извештај дополнително е доставена пописна листа потпишана од комисија за попис која не е  опфатена со Извештајот на централната пописна комисија од 10.02.2004 година, ниту истата се произнела за постоење на ваков вид залихи, поради што ревизијата не можеше да се увери во нејзината веродостојност. 

Во врска со ова ревизијата има обврска да истакне дека согласно Законот овие добра се продаваат, а приходите прибрани по овој основ преставуваат приход на Буџетот на РМ. Во услови на немање на ажурна вонбилансна евиденција и обезбедена материјална одговорност за располагање со истите оваа стока може да биде предмет на злоупотреба.

11.2.6. Вкупниот ефект од изнесените наоди во точката 11.1.1. е потценување на вишокот на приходи за износ од 14.260 илјади денари, поради преценување на трошоците за истиот износ. 

12. Според наше мислење, а поради значајноста на  наодите изнесени во точката 11.1. и 11.2; финансиските извештаи не ја претставуваат вистинито и објективно финансиската состојба на Министерството за финансии - Управа за јавни приходи на ден 31-ви Декември 2003 година и резултатот на финансиските активности за 2003 година, во согласност со важечката законска регулатива.

13. Според наше мислење, а поради значајноста на  наодите изнесени во точките од 11.1 до 11.2 погоре, не е остварено законско и наменско користење на средствата во финансиските трансакции кај Министерството за финансии - Управа за јавни приходи кои претставуваат државни расходи.

Предлози и мерки

1. Управата за јавни приходи да обезбеди сметководствена евиденција согласно Правилникот за сметководство за буџетите и буџетските корисници со кој се уредени обврските за водење задолжителни деловни книги (основни и помошни) и кои ги опфакаат сите финансиски трансакци што настануваат во текот на годината.

2. Да се воведе систем на интерни контроли и обезбеди материјална одговорност за лицата кои се задолжени со запленета акцизна стока во постапка на инспекциски надзор и да се обезбеди соодветен простор за чување на истите. За запленетата акцизна стока да се воведе вонбилансна евиденција која ќе се усогласува со фактичката состојба утврдена со попис.

3. Директорот на Управата за јавни приходи и одговорните лица од Министерството за финансии да преземат мерки да се отстранат сите недоследности при изготвувањето и исплатата на платата на вработените  во УЈП, а кои се регулирани со законски прописи и подзаконски акти од областа на ова проблематика.

4. Управата за јавни приходи да постапи по Решението за утврдување на делбениот биланс помеѓу Министерството за финансии и Управата за јавни приходи донесено од страна на министерот  во месец септември 2004 година, со што имотот и опремата што припаѓаат на УЈП се воведат во сметководствената евиденција.

5. Владата на Република Македонија заедно со Министерството за финансии да преземе соодветни мерки за утврдување на делбениот биланс помеѓу Управата за јавни приходи, Министерството за финансии и Заводот за платен промет, согласно Законот за трансформација на Заводот за платен промет со што  ке ги определи и евидентира во својата евиденција средствата кои и припаѓаат на УЈП и со кои веке располага. 

	
	Овластен државен ревизор

	
	

	Скопје, 20.01.2005 година
	Танка Блажевска

   РЕПУБЛИКА МАКЕДОНИЈА

ДРЖАВЕН ЗАВОД ЗА РЕВИЗИЈА

Број 09-77/9

Скопје, 04.03.2005 година                               
Врз основа на член 27 став 7 и 8 од Законот за државна ревизија (“Сл. весник на РМ” број 73/2004 - пречистен текст) и добиен Приговор по Конечен Извештај за извршена ревизија на Министерството за финансии - Управа за јавни приходи - Средства од Буџетот на РМ Скопје  за 2003 година под број 12-1046/2 од 25.02.2005 година, Главниот државен ревизор на Државниот завод за ревизија го донесува следното

Р Е Ш Е Н И Е
по поднесен приговор на Конечен извештај


1. Приговорот на точките 11.1.1. прв и втор пасус,  11.2.3. и 11.2.5. од Конечниот Извештај за извршена ревизија на Министерството за финансии - Управа за јавни приходи - Средства од Буџетот на РМ - Скопје  за 2003 година не се прифаќа.


2. Решението по доставениот приговор на конечниот извештај претставува прилог на конечниот извештај и  интегрално се интерпретира во годишниот извештај.


3. Ова решение влегува во сила со денот на донесувањето.


О б р а з л о ж е н и е,


Против конечниот извештај на овластениот државен ревизор за извршена ревизија на Министерството за финансии - Управа за јавни приходи - Средства од Буџетот на РМ  за 2003 година, поднесен  е  приговор број 12-1046/2 од 25.02.2005 година.

Образложенијата за прифаќање односно неприфаќање на приговорите се следните:

1. Приговорот на наодот од првиот пасус  од точката 11.1.1 во Конечниот извештај со кој се предлага да изостане последната реченица не се прифаќа  од причини што ревизијата констатира дека УЈП не располага со  писмено одобрување издадено  од Министерството за труд и социјална политика со кое на УЈП им е одобрена  исплата на нето плата по работник во износ од 11.535 денари  кој износ е користен на реден број 1 од обвразецот МП - 1 за 2003 година. Во врска со тоа при изготвувањето и пресметката на платите на вработените во образецот МП - 1  со право на нето плата по работник од 11.535 денари користен е податок за број на вработени поголем од просечниот број работници за месецот за кој се врши исплата спротивно на законските прописи. 

2. Приговорот по вториот пасус од точката 11.1.1. од Конечниот извештај кој се однесува на Решенијата донесени од Комисијата при Владата на РМ по кои е исплатувана платата на именуваните лица во УЈП (директорот и заменик директорот) не се прифаќа.  Со Решенија бр.17-169/37 од 2.12.2001 година и бр.17-169/84 од 4.12.2001, Комисијата за именување на Владата на РМ утврдила 3.300  бодови на директорот на УЈП и  3200 бодови на заменик на директорот на УЈП кои претставуваат основица за пресметување на месечната плата. Решенијата  се повикуваат на Одлуката за основите и мерилата за стекнување и распределба на средствата за лични доходи и други примања и надомест на функционерите и раководните работници што ги именува односно назначува Владата на РМ (Сл. Весник на СРМ бр.28/87; 6/88; 5/89; 68/89). Со Законот за платите и другите надоместоци на пратениците во Собранието на РМ и другите избрани и именувани  лица во Републиката (Сл.весник на РМ бр.36/90; 44/90; 38/91; 23/97), во членот 2 е уредено дека Владата ги утврдува платите на функционерите и на раководните работници кои ги именува или назначува, односно согласно членот 18, Владата на РМ со свој општ акт, во рамките на определените коефициенти утврдени во членовите од 12-17-в од овој Закон го утврдуваат коефициентот за секоја функција. Коефициентите за утврдување на платата изнесуваат од 2,20 до 4,50. Во членот 10 од Законот е утврдено дека платата на функционер и на раководен работник се утврдува на начин што основицата за пресметување на платите се множи со утврдениот коефициент и се зголемува за процентот за работното искуство. Основицата за пресметување  на платата е утврдена во членот 11 и претставува просечната плата по работник исплатена во стопанството на РМ за претходниот месец според податоците на Републичкиот завод за статистика.

3. Приговорот на наодот изнесен во точката  11.2.3 од Конечниот извештај со кој УЈП предлага да изостане текстот по втората реченица до крајот на пасусот, не се прифаќа од причина што согласно методолошките постапки за утврдување на исправноста и законитоста на позицијата Залихи, материјали, резервни делови и ситен инвентар на Државниот завод за ревизија кои се во согласност со Стандардите за државна ревизија ревизорот треба да ја истакне причината поради која не бил во можност да утврди и квантифицира одредена негативна состојба кај залихите.

4. Приговорот на наодот изнесен во точката 11.2.5. од Конечниот извештај кој се однесува на констатираните залихи на стоки од запленети акцизни производи (алкохол и цигари) не се прифаќа. Ревизијата не оспорува дека УЈП со донесување на Решението број 03-8191/1 од 04.11.2003 година презела мерки за сместување на преземените запленети акцизни производи од регионалните дирекции и даночни одделенија  и сместување на истите во соодветен магацински простор во Генералната дирекција на Управата за јавни приходи, но контролата, ракувањето  и евиденцијата треба да се усогласи со Законот и Правилникот  за сметководство на буџети  и буџетски корисници што е и констатирано со наодот во истата точка.  

Согласно горенаведеното, се одлучи како во диспозитивот на ова Решение.

Скопје, 03.03.2005 година                                        Главен државен ревизор,







                                               Методија Тошевски 







"Mar{al Tito"br. 12/3;

Palata Makedonija - Skopje 

Ovlasten dr`aven revizor 

tel. 02 3262 - 211; faks 02 3126-311




    __________________________

